
 

 

STEFANUTTI STOCKS HOLDINGS BEPERK 

(“Stefanutti Stocks” of “die maatskappy” of “die groep”)
(Registrasienommer 1996/003767/06) 
Aandeelkode: SSK    ISIN: ZAE000123766

•  Bedryfswins       28%

•  Wesensverdienste       31%

•  Verwaterde WVPA       19%

•  Finale dividend van 45 sent per aandeel (volle jaar 70 sent       )

•  Kontant op hande R1,3 miljard

NAGEGANE VERKORTE 
GEKONSOLIDEERDE RESULTATE
vir die 12 maande geëindig 28 Februarie 2010 (“nagegane resultate”) 

KOMMENTAAR 

Inleiding 
Dit is vir die direkteure aangenaam om die nagegane resultate vir die twaalf maande geëindig 28 Februarie 2010 (“die jaar”) aan te bied, wat volgehoue sterk 
prestasie deur die groep ten spyte van voortdurende moeilike handelstoestande weerspieël. Die groep se gediversifiseerde diens- en produkaanbieding het 
suksesvol bygedra om die sikliese aard in spesifieke sektore as gevolg van die internasionale ekonomiese onsekerheid te versag.
Opstellingsgrondslag
Die nagegane verkorte gekonsolideerde resultate is opgestel in ooreenstemming met die raamwerkbeginsels en die metings- en erkenningsvereistes van die 
Internasionale Finansiële Rapporteringstandaarde, bevat inligting wat deur IAS 34: Tussentydse Finansiёle Rapportering vereis word en op die wyse wat deur die 
Maatskappywet vereis word. Die nagegane resultate word op die historiesekoste-grondslag opgestel, met uitsondering van sekere finansiёle instrumente wat teen 
billike waarde gemeet word. Die rekeningkundige beleid en metings- en erkenningsmetode wat by die opstelling van die nagegane resultate toegepas word, stem 
ooreen met dié wat in die groep se geouditeerde finansiële jaarstate vir die vorige jaar geёindig 28 Februarie 2009 toegepas is, met uitsondering van die toepassing 
van IFRS 8: Bedryfsegmente en IAS 1: Aanbieding van Finansiële State – Hersien.
IFRS 8 vervang IAS 14: Segmentele Rapportering en vereis dat ’n entiteit ’n “bestuursbenadering” op die rapportering van die finansiële prestasie van sy segmente 
toepas. In ooreenstemming met die vereistes van IFRS 8 word die segmentele rapportering nou op die grondslag van besigheidseenhede, soos intern deur die 
bestuur gerapporteer, opgestel en het as gevolg van die herklassifisering van segmente verander. Die groep het verder aan die hersiene benamingsvoorskrifte soos 
deur IAS 1 vereis voldoen en rapporteer een Staat van Omvattende Inkomste. Ooreenkomstig IAS1 word sekere items wat in die Staat van Veranderinge in Ekwiteit 
gerapporteer is nou in die Staat van Omvattende Inkomste gerapporteer.
Die opstelling van die nagegane verkorte gekonsolideerde resultate vereis die gebruik van vooruitskattings en aannames wat die waardes van bates en laste op 
die verslagdoeningsdatum , sowel as die bepaling van inkomste en uitgawes gedurende die verslagdoeningstydperke beïnvloed. Hoewel hierdie vooruitskattings op 
die bestuur se beste kennis van huidige gebeure en stappe wat die groep in die toekoms mag doen, berus, kan werklike resultate verskil van dié vooruitskattings.
Nagaan deur ouditeure 
Die verkorte gekonsolideerde resultate vir die jaar is deur die groep se ouditeure, Mazars, nagegaan. Hulle ongekwalifiseerde nagaanmening is by die maatskappy 
se geregistreerde kantoor ter insae beskikbaar.
Groepprofiel 
Stefanutti Stocks is regdeur Suid-, Suider-Afrika en die Midde-Ooste in bedryf, met kundigheid wat verskeie dissiplines omvat, wat strukturele betonkonstruksie, 
marienekonstruksie, heipaalwerk en geotegniese dienste, padkonstruksie en grondwerke, mynresidufasiliteite (hoofsaaklik uitskotdamme), oopgroefkontrakmynbou, 
algemene bouwerke en meganiese, elektriese en kraglynkonstruksie insluit. Die groep het ook gevestigde vaardighede om op ’n openbare-privaat-vennootskap-
(“OPV”)-grondslag aan projekte deel te neem. Hierdie dissiplines is formeel gestruktureer in die volgende besigheidseenhede: Strukture, Bouwerk (insluitende die 
Midde-Ooste), Paaie & Grondwerke, Meganies, Elektries & Krag (“MEK”), Myndienste en Konsessies.
Bedryfsoorsig
Strukture 
Strukture omvat die groep se strukturele beton, geotegniese en marienevermoëns en is steeds die grootste bydraer tot die groep se bedryfswins. Belangrike mylpale 
is gedurende die jaar ten opsigte van groot projekte behaal: die geotegniese breivullingwerk vir Gautrein is voltooi; die siviele-ingenieurskontrak vir die nuwe wisselaar 
by die King Shaka-lughawe in Durban is met sukses oorhandig en Kaaimuur 601 van die gesamentlike onderneming marieneprojek van die Ben Schoeman-dok in 
Kaapstad is voltooi en so ook albei platinummynprojekte in Zimbabwe. Groot projekte wat nog aan die gang is, sluit grootskaalse infrastruktuurprojekte in oor al drie 
dissiplines. Veral noemenswaardig is die Kusile-kragstasie waar, in gesamentlike onderneming, sowel die heipaalwerk as die hoof strukturele beton projektekontrak 
steeds aan die gang is. Die fokus op nismarienekontrakte is blywend en werk aan die oorblywende kaaimure in die Ben Schoeman-dok het begin, terwyl die 
Chemikalieë hawehoof in Richardsbaai en die Malongo hawehoof in Angola feitlik voltooi is. Strukture het Stefanutti Stocks se teenwoordigheid in Mosambiek 
versterk met die suksesvolle voltooiing van vyf geotegniese projekte gedurende die jaar. In die toekoms sal hierdie besigheidseenheid verder fokus op uitbreiding 
in Afrika.
Bouwerke 
Bouwerke is regdeur Suid- en Suider-Afrika in bedryf en diens die volledige bou-industrie, van kommersieel en industrieel tot residensieel en ontspanning. 
Die jaareind resultate van hierdie besigheidseenheid verteenwoordig die eerste volle handelsjaar in die na-samesmelting-struktuur. In weerwil daarvan dat die 
boubedryf hard getref is, het die besigheidseenheid baie goed presteer. Nuwe projekte wat in Gauteng, KwaZulu-Natal en Mosambiek toegeken is, help om die 
uitgeputte markte in die Wes-Kaap en Botswana teen te werk. Om groei te dryf, soek hierdie besigheidseenheid aggressief na kontrakwerk in Afrika, waar hy die 
grootste moontlike voordeel uit sy bestaande voetspoor trek en hom op nuwe streke toespits. Die Groot Projekte-afdeling het die Kaapstad Internasionale Lughawe 
van R1,4 miljard, in gesamentlike onderneming, gedurende die jaar betyds oorhandig. Hierdie afdeling bied nog moontlikheid vir toekomstige groei.
Midde-Ooste
Ten spyte van die huidige insinking in die mark in hierdie streek weens die wêreldwye finansiële krisis verwag die groep dat hierdie streek ’n toekomstige groeimark 
sal wees. Stefanutti Stocks handhaaf sy teenwoordigheid in hierdie streek met kleiner kontrakte.
Paaie & Grondwerke
Paaie & Grondwerke is bedrywig in die konstruksie van paaie, massagrondwerke, opvullingsterreine, gholfbaanontwikkelings, terrasse vir nuwe ontwikkelings en 
munisipale dienste regdeur Suider-Afrika. Die besigheidseenheid het sy stewige prestasie gehandhaaf, met dubbelsyfergroei in bruto en netto wins, gesteun deur 
die vestiging van ’n nuwe Asfaltafdeling en die toekenning van verskeie groot padrehabilitasiekontrakte. Paaie en Grondwerke sal in die toekoms voor aggressiewe 
tenderaktiwiteit en verlaagte marges te staan kom weens die ekonomiese afswaai en huidige megaprojekte wat ten einde loop. Moontlike tenders in die tolpad-arena 
bied ’n redelike groeigeleentheid. Afrika bied ook vooruitsigte op bykomende groei.
MEK
Hierdie besigheidseenheid verskaf meganiese-, elektriese- instrumentasie- en kraglynkonstruksiedienste aan die industriële-, myn-, vervaardigings- en petro-
chemiese sektor regdeur Suider-Afrika. MEK het projekkansellasies, dalende marges en ’n afname in kontrakte gedurende die jaar ervaar. Die Elektriese & 
Instrumentasie bedrywighede is veral deur laasgenoemde beïnvloed. Die Meganiese bedrywigheid het egter ’n lewendige vraag na sy watersuiweringsaanlegvermoë 
ervaar en beoog om die grootste moontlike voordeel daaruit te trek om groei in die komende jaar te behaal. Daar word verwag dat die onlangs gestigte 
kraglynafdeling toekomstige groei sal genereer deur die konstruksie van oorhoofse hoogspanningslyne, substasies, retikulasie en elektrisifering. Die afdeling is goed 
geposisioneer om baat te vind by Eskom se infrastruktuuruitbreidingsprogram.
Myndienste
Die besigheidseenheid spesialiseer in mynresidu-fasiliteite (hoofsaaklik uitskotdamme) en oopgroefkontrakmynbou regdeur Suid-Afrika. Gedurende die jaar het 
Myndienste kontrakvertragings en -kansellasies, en ’n toenemend mededingende tenderomgewing met laer marges, ervaar. Myndienste is onlangs nuwe kontrakte 
in die steenkoolmark toegeken. Die Uitskotdambedrywigheid het ’n pyplyn van potensiële projekte ten opsigte waarvan Stefanutti Stocks as die ’voorkeurverskaffer’ 
aangestel is. Dit kan ook toenemend geleenthede bied om die groep se volledige multidissiplinêre diensaanbieding te benut. Die Ontwerp & Konstruksie-
bedrywigheid, wat gedurende die jaar beter as verwag gepresteer het, het goeie groeivooruitsigte as gevolg van ’n aantal groot projekte wat gedurende die jaar 
toegeken is.
Konsessies
Hierdie besigheidseenheid verkry kontrakte deur die fasilitering van eiendomsontwikkeling en vennootskappe met die regering vir die verskaffing van fasiliteite of 
dienste deur middel van konsessiekontrakte (OPVe). Die Suid-Afrikaanse mark toon tans enkele tekens van groei in die toenemende getal OPVe wat deur die 
Nasionale Tesourie gelys word. Die getal projekte wat werklik die mark bereik bly egter beperk. Konsessies vorder nietemin goed met horisontale integrasie in 
ooreenstemming met groepstrategie omdat hy ’n aantal komplekse projekte geïdentifiseer het wat die volledige multidissiplinêre diensaanbieding van Stefanutti 
Stocks vereis. In Afrika word die potensiaal vir wydverspreide infrastruktuuropgraderings deur middel van die Konsessie-roete deur tolpadtendernavrae weerspieël. 
SEB
Die groep het sy doelstelling van ’n verbeterde SEB-platform met ’n ’Vlak 3’-gradering bereik. Stefanutti Stocks gaan voort om alle aspekte van die SEB-telkaart 
aan te pak om sy gradering verder te verbeter.
Verkrygings
Soos voorheen gerapporteer, het die maatskappy 100% van die besigheidsbedrywighede van Waste Energy Recovery and Management (Edms) Beperk (“WERM”) 
met ingang van 3 Augustus 2009 verkry. Ooreenkomstig IFRS 3: Besigheidskombinasies is die koopprystoewysing (KPT) afgehandel.
Gedurende die jaar het die groep ook sy aandelebesit in Ubuntu Building Ikapa (Edms) Beperk (“Ubuntu”), voorheen ’n geassosieerde maatskappy, vergroot en 
gevolglik het Ubuntu ’n filiaal van die groep geword.
Stefanutti Stocks het ook sekere besigheidsbedrywighede van RGF Power Projects BK (“RGF”) effektief 12 April 2010 verkry.
 Ubuntu WERM RGF
Verkrygingsdatum 1 Maart 2009 3 Augustus 2009 12 April 2010
Stemdraende ekwiteit % 100 100  100 
Getal uitgereikte aandele – –  – 
Met-verkryging-waardes R’000 R’000  R’000

Nie-bedryfsbates verkry 1 785 30 890 3 688
Bedryfsbates 4 750 –  – 
Nie-bedryfslaste aangeneem – (26 845) – 
Bedryfslaste aangeneem (6 531) (4 045) – 
Netto batewaarde 4 – 3 688
Koste van verkryging – – 5 875
Ontasbare bates met verkryging – – –
Klandisiewaarde met verkryging – – 2 187
Negatiewe klandisiewaarde met verkryging (1 154) – –
Kontant betaal – – 5 875
Inkomste vir die tydperk 3 Augustus 2009 tot 28 Februarie 2010  – 19 887 –
Inkomste vir die tydperk 1 Maart 2009 tot 28 Februarie 2010  2 453 – –
Wins/(verlies) na belasting sedert verkryging 6 714 (2 983) –
Wins/(verlies) vir die tydperk 1 Maart 2009 tot 28 Februarie 2010  6 714 – –
Inkomste en verliese van WERM word vanaf die verkrygingsdatum gerapporteer. Dit is onprakties om vanaf 1 Maart 2009 te rapporteer omdat nie al die 
besigheidsbedrywighede toe verkry is nie.
Die netto batewaarde van die verkrygde ontvangbare rekeninge is gelyk aan die billike waarde.
Hierdie verkrygings is gedoen om die groep se vermoë verder uit te brei.
Met ingang van 1 Januarie 2010 word Maropeng a’Afrika Leisure (Edms) Beperk nie meer deur die groep beheer nie en gevolglik word dit nie meer as ’n filiaal 
verantwoord nie.
In ooreenstemming met die huidige strategie het die groep ook die oorblywende minderheidsbelange in Stefanutti Stocks Building W Cape (Edms) Beperk (voorheen 
Stefanutti & Bressan Building Western Cape (Edms) Beperk), Civil & Coastal Construction (Edms) Beperk en Skelton & Plummer Investment Holding Company  
(Edms) Beperk verkry.
Finansiële resultate
Groepinkomste vir die jaar het met 18% tot R7,5 miljard (2009: R6,3 miljard) toegeneem. Bedryfswins was 28% hoёr op R500,7 miljoen (2009: R392,2 miljoen) 
terwyl netto wins na belasting met 22% tot R389,2 miljoen (2009: R319,4 miljoen) verhoog het. Verdienste per aandeel het met 19% tot 220,14 sent (2009: 184,27 
sent) gegroei. Wesensverdienste van R392,1 miljoen (2009: R299,3 miljoen) het neerslag gevind in wesensverdienste per aandeel (“WVPA”) van 224,34 sent (2009: 
185,35 sent). ’n Aandeelgebaseerde aansporingskema-uitgawe van R16,2 miljoen (2009: R21,1 miljoen), soos vereis deur IFRS 2: Aandeelgebaseerde betalings, 
en amortisasiekoste van R16,0 miljoen (2009: R38,8 miljoen) word in die verdienste vir die tydperk ingesluit. Genormaliseerde WVPA, wat amortisasiekoste uitsluit, 
is gelyk aan 230,61 sent (2009: 202,63 sent).
Verwanteparty-transaksies
Die groep het geen wesenlike verwanteparty-transaksies nie. Transaksies tussen groepmaatskappye vind op ’n armlengte kommersiële grondslag plaas. 
Direksie
Soos voorheen in die finansiële jaarstate vir 2009 aangedui, het Biagino Stefanutti sy direksiestatus met ingang van 1 Maart 2010 na nie-uitvoerende Voorsitter 
verander. Effektief op dieselfde datum is Schalk Johannes Ackerman as ’n uitvoerende direkteur aangestel. Mafika Mkwanazi is effektief 1 Maart 2010 as hoof 
onafhankllike direkteur aangestel.
Gebeure na balansstaatdatum
Na die jaareinde en in ooreenstemming met strategie (sien ’Verkrygings’ hierbo) het die groep die oorblywende minderheidsbelange in S&B Construcoes (Moc) Lda 
verkry en sekere besigheidsbedrywighede van RGF effektief 12 April 2010 verkry.
Met ingang van 1 Maart 2010 is die Suid-Afrikaanse besigheidsbedrywighede geherstruktureer ingevolge waarvan vorige filiale nou as afdelings werksaam sal wees.
Vooruitsigte
Na afloop van ’n goeie konstruksiesiklus ervaar die bedryf nou ’n afname in projekte, veral grootskaalse hoëwaarde-projekte. Druk op die vrystelling van tenders 
aan die mark word vanuit die openbare en privaat sektor, insluitende die mynhuise, ondervind. Hierdie vertragings en uitstellings van projekte het die bedryf verder 
onder druk geplaas en gevolglik sal winsmarges op kort tot medium termyn waarskynlik onder druk bly.
Daar bestaan aanduidings van ’n herstel in die plaaslike konstruksie-ekonomie nader aan die einde van 2010, met ’n voortgesette vraag na openbare infrastruktuur 
en privaatsektor-ontwikkeling. Die jongste ekonomiese navorsing dui aan dat ’n opswaai in die wêreldekonomie geleidelik momentum kry en dat ontluikende markte 
soos Afrika vinniger groei. Daar word alom verwag dat 2011 ’n jaar van herstel sal wees en dat reële BBP-groei in Suid-Afrika trekkrag sal kry. Intussen sal die groep 
voortgaan om klem te lê op die verbetering van effektiwiteit in sy strukture en prosesse.
Afrika bly ’n belangrike fokusgebied. Stefanutti Stocks beoog om sy huidige teenwoordigheid in bestaande markte in Afrika uit te brei en ook uitbreiding na ander 
streke te teiken.
Daar sal verder gefokus word op die groei van die hoërmarge-besigheidseenhede, insluitende Paaie & Grondwerke, Myndienste en MEK. Die groep se toenemende 
penetrasie van beter presterende plaaslike mynsektore sowel as uitbreiding in Afrika hou belofte in vir groei. In MEK begin vorige kapitaalinvestering voordele 
realiseer en die besigheidseenheid verstewig tans sy teenwoordigheid in die betrokke markte.
Die groep se sterk finansiële posisie behoort hom in staat te stel om die uitdagings van die huidige ekonomiese klimaat te deurstaan. Hierdie mededingingsvoordeel 
stel Stefanutti Stocks in staat om innoverende kontrak- en befondsingstrukture aan te bied om verdere besigheid te bekom.
Stefanutti Stocks se bestelboek het met jaareinde op R6,2 miljard gestaan.
Dividendverklaring
Kennis geskied hiermee dat ’n finale dividend van 45,0 sent (volle jaar: 70,0 sent; 2009: 58,0 sent) per aandeel vir die jaar op 18 Mei 2010 verklaar is.
Laaste dag vir verhandeling met dividend  Vrydag, 18 Junie 2010 
Aandele verhandel sonder dividend  Maandag, 21 Junie 2010 
Rekorddatum Vrydag, 25 Junie 2010 
Betaaldatum Maandag, 28 Junie 2010 
Aandelesertifikate mag van Maandag, 21 Junie 2010 tot en met Vrydag, 25 Junie 2010, beide datums ingesluit, nie gedematerialiseer of gehermaterialiseer word 
nie. Daar word verwag dat sekondêre belasting op maatskappye R8,5 miljoen sal bedra.
Dankbetuiging
Ons betuig ons waardering teenoor ons bestuur en personeel vir hulle harde werk en toegewydheid, wat tot die groep se prestasie in ’n moeilike ekonomie bygedra 
het. Ons bedank ook ons besigheidsvennote, kliënte en aandeelhouers vir hulle voortgesette ondersteuning.

Namens die direksie 

Gino Stefanutti Willie Meyburgh 
Voorsitter Uitvoerende Hoof 

18 Mei 2010

united in bridging your expectations
STAAT VAN VERANDERINGE IN EKWITEIT 

 Uitgereikte   
 kapitaal  Aandeel- Valuta-   Gewone Minderheids-  Kapitaal
 en gebaseerde  omskakelings- Herwaardasie- Behoue  aandeelhouers- aandeelhouers- en
 premie  betalings  reserwe  surplus  verdienste  belang belang reserwes
 R’000 R’000 R’000 R’000 R’000 R’000 R’000 R’000

Saldo op 
  1 Maart 2008 geouditeer  424 365 10 905 (113) 3 571 151 954 590 682 25 091 615 773 
Premie met uitreiking van gewone aandele  675 323 – – – – 675 323 – 675 323 
Uitwerking van konsolidasie van die trusts
  en tesourieaandele (43 691) – – – – (43 691) – (43 691)
Werknemersaandeleopsies  – 21 118 – – – 21 118 – 21 118 
Realisering van aandeelgebaseerde
  betalingsreserwe – (446) – – 446 – – –
Dividende betaal deur filiaal
  aan buite-aandeelhouers – – – – (1 487) (1 487) – (1 487) 
Minderheidsbelang verkry – – – – (11 242) (11 242) (10 767) (22 009) 
Aanpassing as gevolg van 
  KPT-finalisering – – – – – – 2 992 2 992 
Totale omvattende inkomste – – 42 743 1 426 297 525 341 694 21 893 363 587 
Wins vir die tydperk – – – – 297 525 297 525 21 893 319 418 
Omskakeling van buitelandse filiaal – – 42 743 – – 42 743 – 42 743 
Herwaardasie van grond en geboue – – – 1 426 – 1 426 – 1 426 
Aflossing van aandele – – – – (12 163) (12 163) – (12 163) 
Vereffening van Aandeletrustbeleggings – – – – 13 815 13 815 – 13 815 
Saldo op 

  28 Februarie 2009 geouditeer   1 055 997 31 577 42 630 4 997 438 848 1 574 049 39 209 1 613 258 
Uitwerking van konsolidasie van die trusts 
  en tesourieaandele (35 379) – – – – (35 379) – (35 379) 
Werknemersaandeleopsies  – 16 240 – – – 16 240 – 16 240 
Realisering van aandeelgebaseerde
  betalingsreserwe – (87) – – 87 – – –
Totale omvattende inkomste – – (42 345) – 384 774 342 429 4 471 346 900 
Wins vir die tydperk – – – – 384 774 384 774 4 471 389 245 
Omskakeling van buitelandse filiaal  – – (42 345) – – (42 345) – (42 345) 
Minderheidsbelang verkry – – – – (56 464) (56 464) (41 324) (97 788) 
Dividende betaal – – – – (159 418) (159 418) (181) (159 599)
Saldo op 28 Februarie 2010 nagegaan 1 020 618 47 730 285 4 997 607 827 1 681 457 2 175 1 683 632 

Direkteure: B Stefanutti* (Voorsitter); W Meyburgh (Uitvoerende Hoof); D Quinnˆ (Hoof Finansiële Beampte); S Ackerman; S Pell; N Canca*#; K Eborall*#; H Mashaba*; M Mkwanazi*#; B Sithole*
J Fizelle*ˆ (plaasvervanger vir B Sithole)     *Nie-uitvoerende direkteur      ˆIers     # Onafhanklik

Geregistreerde kantoor: Protec Park, h/v Zuurfonteinweg- en Oranjerivierrylaan, Kempton Park, 1619 (Posbus 12394, Aston Manor, 1630) 
Borg: Bridge Capital Advisors (Pty) Limited, 2de Verdieping, Frickerweg 27, Illovo Boulevard, Illovo, 2196 (Posbus 651010, Benmore, 2010)
Oordragsekretarisse: Computershare Investor Services (Pty) Limited, Marshallstraat 70, Johannesburg, 2001 (Posbus 61051, Marshalltown, 2107) 
Maatskappysekretaris: W Somerville, Lurganweg 20, Parkview, 2193 www.stefanuttistocks.com

STAAT VAN OMVATTENDE INKOMSTE

   Nagegaan Geouditeer 
  12 maande 12 maande
  geëindig geëindig
  28 Februarie 28 Februarie 
 %- 2010 2009 
 toename R’000 R’000
Inkomste  18 7 471 412 6 316 570
Kontrakinkomste 19 7 365 023 6 212 899
Kontrakkoste  (6 255 962) (5 266 004)
Kontrak bruto wins  1 109 061 946 895
Ander inkomste  41 276 20 784
Bedryfskoste  (493 000) (435 841)
Verdienste voor rente, belasting, 
  waardevermindering en amortisasie 
  (VVRBWA) 24 657 337 531 838
Waardevermindering   (138 587) (100 896)
Amortisasie en waardedaling
  van ontasbare bates   (18 005) (38 751)
Bedryfswins voor beleggingsinkomste  28 500 745 392 191
Beleggingsinkomste  85 518 74 879
Aandeel van winste/(verliese) van 
  geassosieerde maatskappy   973 (703)
Bedryfswins voor finansieringskoste  587 236 466 367
Finansieringskoste  (25 288) (30 535)
Wins voor belasting   561 948 435 832
Belasting   (172 703) (116 414)
Wins vir die tydperk  389 245 319 418
Ander omvattende inkomste  (42 345) 44 724
Wisselkoersverskille met omskakeling 
  van buitelandse bedrywighede  (42 345) 42 743 
Winste op eiendomsherwaardasie  – 1 981
Inkomstebelasting met betrekking tot komponente
  van ander omvattende inkomste  – (555)
Totale omvattende inkomste

  vir die tydperk  346 900 363 587

Wins toeskryfbaar aan: 

Ekwiteitshouers van die maatskappy  29 384 774 297 525 
Minderheidsaandeelhouers    4 471 21 893 
 22 389 245 319 418 

Totale omvattende inkomste

toeskryfbaar aan: 

Ekwiteitshouers van die maatskappy   342 429 341 694
Minderheidsaandeelhouers    4 471 21 893
  346 900 363 587

Verdienste per aandeel (sent)  220,14 184,27
Verwaterde verdienste per aandeel (sent)  204,58 173,56

Kommentaar tot die staat van

omvattende inkomste

Wesensverdienste-rekonsiliasie  

Wins na belasting toeskryfbaar aan 
  ekwiteitshouers van die maatskappy   384 774 297 525
Aangepas vir: 
Wins op transaksiekoopopsie  (1 154) –
Verlies met verkoop van filiaal  1 700 –
Verlies met verkoop van masjinerie en toerusting  9 243 2 423
Waardedaling van klandisiewaarde  1 992 –
Belastinguitwerking van aanpassings   (2 588) (678)
Totale minderheidsbelang van aanpassings  (1 852) (3)
Wesensverdienste  31 392 115 299 267

Rekonsiliasie van genormaliseerde wesensverdienste

Wesensverdienste  392 115 299 267
Aangepas vir: 
Amortisasie van ontasbare bates  16 013 38 751 
Belastinguitwerking van aanpassings   (4 482) (10 849)
Totale minderheidsbelang van aanpassings  (577) –
Genormaliseerde wesensverdienste  23 403 069 327 169
Gemiddelde getal geweegde 
  uitgereikte aandele  174 787 507 161 464 960
Gemiddelde getal verwaterde geweegde 
  uitgereikte aandele  188 080 746 171 428 947
Verdienste per aandeel (sent) 19 220,14 184,27
Verwaterde verdienste per aandeel (sent) 18 204,58 173,56
Wesensverdienste per aandeel (sent)   21 224,34 185,35
Verwaterde wesensverdienste   
  per aandeel (sent) 19 208,48 174,57
Genormaliseerde wesensverdienste 
  per aandeel (sent) 14 230,61 202,63
Verwaterde genormaliseerde wesensverdienste 
  per aandeel (sent) 12 214,31 190,85

STAAT VAN FINANSIËLE POSISIE

 Nagegaan Geouditeer 
 op op
 28 Februarie 28 Februarie 
 2010 2009
 R’000 R’000

BATES 

Nie-bedryfsbates  2 018 076 2 000 566

Eiendom, masjinerie en toerusting 791 865 763 246
Beleggingseiendom 34 337 –
Klandisiewaarde en ontasbare bates  1 126 547 1 161 544
Belegging in geassosieerde 18 123 15 795
Ander beleggings 1 901 –
Uitgestelde belasting  45 303 59 981

Bedryfsbates  3 009 707 3 023 474

Banksaldos 1 351 998 1 381 314 
Ander bedryfsbates  1 635 943 1 639 654
Belasting 21 766 2 506

Totale bates  5 027 783 5 024 040

EKWITEIT EN LASTE 

Kapitaal en reserwes 1 683 632 1 613 258

Gewone aandeelhouersbelang  1 681 457 1 574 049
Minderheidsaandeelhouersbelang  2 175 39 209

Nie-bedryfslaste 176 729 227 107

Rentedraende laste 108 477 160 953
Uitgestelde belasting  68 252 66 154 

Bedryfslaste  3 167 422 3 183 675

Bankoortrekking  4 394 47 437
Ander bedryfslaste  1 658 686 1 870 555
Voorsienings   1 449 735 1 172 207 
Belasting 54 607 93 476

Totale ekwiteit en laste   5 027 783 5 024 040

Totale getal netto uitgereikte aandele 172 476 565 175 859 983
Netto batewaarde per aandeel (sent) 974,89 895,06 

KONTANTVLOEISTAAT 

 Nagegaan Geouditeer 
 12 maande 12 maande 
 geëindig geëindig
 28 Februarie 28 Februarie 
 2010 2009
 R’000 R’000

Kontant gegenereer uit bedrywighede 792 052 1 142 717
Rente ontvang 83 838 74 879
Finansieringskoste (25 288) (30 535)
Dividende betaal (159 409) (1 487)
Dividende ontvang 1 680 1 510
Belasting betaal (192 930) (152 980) 
Sekondêre belasting op maatskappye betaal (18 936) (1 064)

Kontantvloei uit bedryfsaktiwiteite 481 007 1 033 040
Uitgawe om bedryfsvermoë te handhaaf  (16 226) (343 187)
Uitgawe vir uitbreiding (310 447) (121 564) 

Kontantvloei uit beleggingsaktiwiteite  (326 673) (464 751)
Kontantvloei uit finansieringsaktiwiteite  (92 611) 65 995

Netto toename in kontant vir tydperk 61 723 634 284
Uitwerking van wisselkoersveranderinge op 
  kontant en kontantekwivalente (47 996) 36 610
Kontant aan begin van tydperk 1 333 877 662 983 

Netto kontant aan einde van tydperk 1 347 604 1 333 877

SEGMENTINLIGTING 

   Paaie & Ander

 Strukture Bouwerke Grondwerke segmente Totaal

28 Februarie 2010 R’000 R’000 R’000 R’000 R’000

Inkomste 2 135 288 3 746 433 1 117 006 472 685  7 471 412

Tussensegment-
  kontrakinkomste 63 720 – 46 508 81 337 191 565

Rapporteerbare segment-
  wins 135 390 136 359 104 713 12 783 389 245

28 Februarie 2009 
Inkomste 2 154 285 2 783 972 764 258 614 055 6 316 570 
Tussensegment-
  kontrakinkomste 75 023 3 303 84 297 14 130 176 753
Rapporteerbare segment-
  wins 132 351 103 217 85 329 (1 479) 319 418 


